Tünevinden Bugünge 75 Yıl
(1944-2019)

Mevzulı Halqara Resim Yarışı


İşlerniñ Teslim Etilüvinde Soñki Tarih :  29 Mart 2019

	Qırım Türkleri Medeniyet ve Yardımlaşuv Dernegi (QTMYD) Umumiy Merkezi, Sovetler Birligi devirinde ve hususan 1944-te sürgün etilgen Qırımtatarları, Ahısqa Türkleri, Qaraçaylar, Balkarlar, Çeçenler, İnğuşlar ve diger halqlarnıñ sürgün etilüvleriniñ 75-inci yıl dönüminen bağlı halqara seviyede iştirakçi ressamlarğa açıq mükâfatlı bir resim yarışı teşkil etti.

	Bu yarışnıñ maqsadı; 1944-te Sovet akimiyeti tarafından sürgünlikke yollanğan ve nüfuslarınıñ çoqusını sürgünlik yolunda ve soñradan maruz qalınğan qıyınlıqlar ve osal yaşayış şartları astında coyğan halqlarnıñ trajik tarihine dünyadaki bütün milletlerniñ dikkatini celp etmektir.

	Yarışçılar; “Sürgün, Sürgünden Soñraki Yaşayış, Vatanğa Qaytuv (Avdet) ve Yañıdan Yurt Quruv” mevzularını tasvirlegen icadiy işleri ile şu bahşışlı yarışqa muracaat ete bileler.

Mükâfatlar	:
Üykenler (16 Yaşından yuqarı olğanlar) Kategoriyası;

1.cilik Bahşışı		: 5.000,00 Türk Lirası
2.cilik Bahşışı		: 3.000,00 Türk Lirası
3.cülik Bahşışı	: 1.500,00 Türk Lirası
Añılmağa lâyıq (3 dane)	:   500,00 Türk Lirası


Yaşlar (11-16 Yaşında olğanlar) Kategoriyası;

1.cilik Bahşışı		: 2.500,00 Türk Lirası
2.cilik Bahşışı		: 1.500,00 Türk Lirası
3.cülik Bahşışı	: 1.000,00 Türk Lirası

İştirak Şartları	:

· Halqara bir yarış olıp, dünyanıñ türlü bölgelerinden iştirakçilerge açıqtır.
· Yarışta yaş sıñırları: Üykenlerde 16 yaş ve üzeri (29 Mart 2003 tarihinden ögüne doğğanlar); Yaşlarda 11-16 yaşında olğanlar (29 Mart 2003-ten soñ ve 29 Mart 2008-den evel doğğanlar) yarışqa iştirak ete bile.
· Yaşlar içün ayrı; Üykenler içün ayrı qıymet kesilecektir.
· Yarışqa er bir kişi tarafından azamiy 3 iş (resim) ile iştirak mümkün.
· İşlerde qullanılacaq teknika serbesttir (Akrilik, yağlıboya, pastel boya, suvluboya, basqı vb.).
· Qalıcı hususiyeti olmağan materiyallar qullanılamaz; fotokopi, yapıştıruv ve kompüterde yapılğan işler qabul etilmeyecektir.
· Qullanılacaq kâğıt/tuval ölçemleri; qısqa kenarı 50 cm-den az, uzun kenarı 100 cm-den buyük olmamalı, çerçivesiz ve paspartusız olmalıdır. 
· Resimniñ ög betinde yarışçınıñ imzası tışında başqa yazı/belgi olmamalıdır.
· Yarışqa yiberilgen resimlerniñ daa evel darqatılmağan, mükâfat qazanmağan ve telif haqlarınıñ başqalarına satılmağan oluşı kereklidir.
· Yarışçı, yiberdigi işlerniñ bu yarışqa mahsus ve tek öz işi olğanını, şekil olaraq başqa bir çoqraqtan alınmağanını ya da beñzemegenini beyan etmelidir. 
· Yarış neticelengen soñ da olsa, derecege kirgen işlerniñ mahsuslığınen bağlı (kopiye, hırsızlav vb.) peyda ola bilecek er türlü huquqiy ve maliy problemadan yarışçı mesüldir. Bu şartlarnı taşımağan işlerge bahşış berilgen olsa da, bular lâğu etilir ve bu bahşışların Dernekke qaytarıluvı kereklidir.
· Qırım Türkleri Medeniyet ve Yardımlaşuv Dernegi Umumiy Merkezi, yarış yolunen elde etilecek işlerni, Türkiyeniñ içinde ve tışında internet ve diger er türlü yerlerde yayınlav ve darqatuv aqqına saip olacaqtır.
· Qıymet Kesüv Komisiyasınıñ körgezmege lâyıq dep saylağan işler, Qırımtatar Sürgüniniñ 75-inci yılınıñ añıluvı ve başqa faaliyetler çerçivesinde körgezilecektir.
· İştirak formunen teslim etilmegen işlerge qıymet kesilmeycektir. 
· İşlerniñ teslim etilüvi içün soñki tarih 29 Mart 2019-dır.
· Yarış tertip eticileri kerekli körgende, yarış taqviminde deñişiklik yapmağa mümkün.

Resimlerniñ Yiberilüvi/Teslim Etilüvi: 
· Resimler posta ya da kargo yolunen 29 Mart 2019 künü saat 17.00-gece, ücreti iştirakçi tarafından tölenip Qırım Türkleri Medeniyet ve Yardımlaşuv Derneginiñ adresine yaki ülkelerge köre aşağıda belgilengen adreslerge/temsilcilerge yiberilip teslim etilecektir.
· Yarışqa yiberilgen postalar içün Dernekniñ aqça tölevi mümkün degildir.
· Resimlerni belgilengen adreslerge özüñiz ketirip şahsen teslim ete bilesiñiz.
· Qırışqan ve ipranğan resimler qabul etilmeyecektir. Postada ya da kargoda peyda olacaq ziyanlardan ve keç teslim etilüvlerden teşkil eticiler mesül degildir.
Teslim Etilüv Merkezleri	:
· Türkiye – Qırım Türkleri Medeniyet ve Yardımlaşuv Dernegi Umumiy Merkezi
· Ukrayna – “Qırım Ailesi” Cemaat Teşkilatı/Anife Kurtseitova
· Qırım – Elmaz Qırımlı
· Romaniya – Romaniya QTMYD Temsilciligi/Metin Ömer
· Poloniya – Polonya QTMYD Temsilciligi/Burak Atmaca
· İngiltere – İngiltere QTMYD Temsilciligi/Levent Aysan
· Norvegiya – Norvegiya QTMYD Temsilciligi/İlkay Matur
· Diger ülkeler – Qırım Türkleri Medeniyet ve Yardımlaşuv Dernegi Umumiy Merkezi (Anqara-Türkiye)
